
kommentar frå ein forfattar i ferd med å skrive seg ferdig med ein
tradisjon: Det borgarlege skodespelet.

Som lauvet i Vallombrosa går i direkte dialog med den russiske dramatikaren
Anton Tsjekhovs univers: Den overprivilegerte familien, kunstnarane som

drøymer om verkelegheita. Det er ein meta-teatral dialog som gjer narr av

både seg sjølv og iscenesettinga. Med denne teksten skriv Norén seg ikkje
berre ferdig med realismen, han framfører ein epilog på vegne av teatret,

i møte med sin eigen post-dramatiske lagnad på byrjinga av 90-talet.

Men midt i den knivskarpe sjølv

forakten avdekkjer Norén sin veldige
kjærleik til teatret, og han er den like
bevisst som stykket han skriv. Gjennom

kjærleiken til teatret avslører han ikkje
berre seg sjølv, men alle oss som ser
på: Alle skuggane våre er her- vi ser

dei når vi set oss i flukstolen og lengtar
tilbake til heile livet, alt vi angrar på
og det vi aldri lever.

Eg lengtar også tilbake. Eg plar
å seie at eg er gamaldags når eg
snakkar om teatret. Teppet har

kanskje gått ned for denne
realismen, der skodespelarane

snakkar høgt og der alle replikkene
er vende ut mot publikum, men om
vi er den bevisst, fortel den kanskje

stadig noko om oss som framleis sit
der i mørkret - alle vi som ein gang
var forelska.

Det blir vel siste sommaren...

Eg var 18 år og stormande forelska, da eg hausten 1997 såg
Som lauvet i Vallombrosa på Den Nationale Scene i Bergen.

Stormande forelska - i teatret: livet på scenen var ei avstøping
av det« verkelege» livet dei færraste av oss tora leve. Norén var

Eg var ikkje klar over det den gangen, men stykket eg trudde var

ei forteljing om livet, døden og kjærleiken - var ein kritikk, ein spydig


